
PELAN STRATEGIK 2021-2025 (SP25)

Pada bulan Mac 2021 yang lalu, KOPETRO telah melancarkan Pelan Strategik Jangka Panjang bagi
membentuk halatuju dan rangkakerja selama lima tahun bermula 2021 hingga 2025 dalam
meningkatkan prestasi KOPETRO secara keseluruhan di samping menangani pelbagai cabaran
perniagaan akibat kesan dari pandemik yang melanda seluruh dunia ketika ini. Pelan halatuju yang
dinamakan sebagai Pelan Strategik KOPETRO 2021-2025 atau KOPETRO Strategic Plan 2021-2025

(SP25) memperincikan 25 inisiatif yang akan didukung dan dilaksanakan oleh seluruh warga KOPETRO.

SP25 memberi fokus kepada 5 sasaran utama iaitu:-

- meningkatkan nilai kepada anggota

- penglibatan lebih aktif di kalangan anggota

- pertumbuhan perniagaan yang mampan

- kekuatan kewangan
e -reputasi dan pengiktirafan masyarakat

Bagi menyokong perlaksanaan SP25, Pelan Perniagaan Tahunan 2022 juga sedang dibangunkan dalam
usaha untuk terus memperkukuhkan perlaksanaan halatuju jangka panjang KOPETRO dan penyesuaian
berterusan dengan cabaran persekitaran perniagaan semasa supaya KOPETRO kekal relevan dan

berdaya saing.

Secara keseluruhan, strategi yang telah digariskan menuntut kerjasama dan sokongan semua warga
KOPETRO termasuk anggota-anggotanya. Perancangan yang teliti dalam menjayakan semua inisiatif
yang telah dikenal pasti, berserta pengalaman dan komitmen yang mantap dijangka akan
membolehkan KOPETRO mencapai sasaran yang telah ditetapkan supaya dapat berada setanding

dengan syarikat korporat ternama yang lain.



